
ДОЛБООР
КЫРГЫЗ РЕСПУБЛИКАСЫНЫН 
ХИМИЯЛАШТЫРУУ ЖАНА ӨСҮМДҮКТӨРДҮ КОРГОО ЖӨНҮНДӨ МЫЙЗАМЫ 
Ушул мыйзам Кыргыз Республикасынын Конституциясына жана жалпы таанылган эл аралык укуктун ченемдерине ылайык 
Кыргыз Республикасынын аймагында химиялаштыруу жана айыл чарба өсүмдүктөрүн, айыл чарба өндүрүмдөрүн зыяндуу организмдерден  коргоо жаатында  мамлекеттик жөнгө салуунун укуктук, уюштуруучулук, экономикалык негиздерин аныктайт жана өлкөнүн азык түлүк коопсуздугун камсыздоого жарандардын, жеке адамдардын, юридикалык жактардын укуктарын жана мыйзамдуу кызыкчылыктарын коргоого багытталган.
Ошондой эле, ушул мыйзам адамдын ден соолугун жана курчап турган чөйрөнү коргоо максатында пестициддерди жана агрохимикаттарды коопсуз колдонууну камсыз кылуунун укуктук негиздерин белгилейт.
1-глава. Жалпы жоболор
1-берене. Ушул мыйзамдын максаты,  жөнгө салуу чөйрөсү жана предмети.
Ушул мыйзамдын максаты болуп укуктук жана институттук негиздерди чыңдоо, химиялаштыруу жана айыл чарба жерлерин коргоо боюнча иш чаралардын:

зыяндуу организмдердин массалык таралышын эскертүү, түшүм алуудагы жоготууларга жол бербөө жана сапаттуу айыл чарба өндүрүмдөрдү алууну;

коркунучтуу жана  өзгөчө коркунучтуу зыяндуу организмдерге каршы күрөшүү боюнча мамлекеттик иш-чараларды өткөрүүнү;
пестициддерди жана агрохимикаттарды коопсуз колдонууну камсыз кылууга тийиштүү экономикалык жана укуктук уюштуруу шарттарын түзүү жана аткаруу.

Ушул мыйзамдын колдонуу чөйрөсү болуп Кыргыз Республикасынын айыл чарба жерлери, отоолордун, зыянкечтердин жана айыл чарба өсүмдүктөрүнүн илдеттеринин  очоктору, объектилер, атайын техника жана алардын шаймандары, пестициддер жана агрохимикаттар саналат.

Ушул мыйзамды жөнгө салуу предмети болуп:

Кыргыз Республикасынын аймагында химиялаштыруу жана өсүмдүктөрдү коргоо боюнча иш-чараларды уюштуруу жана аткаруу;
химиялаштыруу жана өсүмдүктөрдү коргоо, жаатында атайын ыйгарым укуктуу орган менен, менчигинин түрүнө жана уюштуруу-укуктук формасына   карабастан пестициддерди жана алардын идиштерин өндүрүүгө, кампаларда сактоого, маркалоого, таңгактоого, транспорттоого, импорттоого, экспорттоого, реэкспорттоого, транзиттөөгө, рекламалоого, сатууга, утилизациялоого тартылган жеке адамдар жана юридикалык жактар менен болгон мамилелер, ошондой эле иштин ушул түрлөрүн контролдоону аткаруу процессинде келип чыгуучу мамилелер саналат.
2- берене. Терминдер жана аныктамалар.
Ушул Мыйзамда төмөнкүдөй негизги түшүнүктөр колдонулат:

агрохимикаттар – практикада кыртыштын асылдуулугун жана айыл чарба өсүмдүктөрүнүн түшүмдүүлүгүн, продукциянын сапатын жогорулатуу үчүн пайдаланылуучу жерсемирткичтер, тоют кошулмалары, кыртыштын химиялык мелиоранттары, тоют консерванттары, ошондой эле айыл чарба өндүрүмүн жана жаратылыш сырьесун, пестициддерди, өстүрүүчү заттарды жана жер семирткичтерди кайра иштетүү жана консервалоо процесстерин агрохимиялык анализдөө, өндүрүштүк-химиялык контролдоо жүргүзүү үчүн химиялык реактивдер;

өсүмдүктөрдүн илдети – фитопатогендин, курчап турган чөйрөнүн жагымсыз шарттарынын же алардын биргелешкен  таасиринин астында клеткалардын, органдардын жана бүтүндөй өсүмдүктүн нормалдуу зат алмашуусунун бузулушу;
өсүмдүктөрдүн зыянкечтери - өсүмдүктөргө зыян келтирүүгө жөндөмдүү,  жаныбарлардын түрү, алардын келтирген зыянын четтетүү экономикалык жактан максатка ылайыктуу болот;

өсүмдүктөр үчүн зыяндуу организм - өсүмдүктөрдүн түшүмүн же анын сапатын төмөндөтүүчү организм. Зыяндуу организмдерге микроорганизмдер, өсүмдүктөргө зыян келтирүүчү курт-кумурскалар, ошондой эле кемирүүчүлөр, отоо чөптөр ж.б.кирет;

пестициддерди жана агрохимикаттарды мамлекеттик каттоо-препараттардын маалыматтарын баалоо процессинин аяктоочу процедурасы, анын  жыйынтыгы менен каталуучуга пестицидди жана агрохимикатты өндүрүү, ташып келүү, соодалоо, колдонуу жана жарнамалоо укугуна каттоо күбөлүгү берилет;
өсүмдүктөрдү коргоо–ачык талаадагы жана корголгон кыртыштагы айдалган жана тигилген өсүмдүктөргө, өсүмдүктөр айдалган жерлерге жана табигый  өсүмдүктөргө  зыян келтирүүчү организмдер менен күрөшүү боюнча, зыяндуу организмдердин популяцияларынын  таралышын жана массалык көбөйүүсүн же өнүгүүсүн эскертүүгө, жөнгө салууга жана жок кылууга багытталган иш чаралардын системасы, ошондой эле ушул иш-чаралардын теориялык жана методологиялык негиздерин иштеп чыгуучу прикладдык биологиянын бөлүмү;
өсүмдүктөрдү коргоонун интеграцияланган системасы-

аймактын фитосанитардык бакубаттуулугун камсыздоо максатында өсүмдүктөрдү коргоонун ар кандай каражаттарын жана методдорун комплекстүү пайдалануу жолу менен экосистемалардын фитосанитардык абалын башкаруу системасы, ошондой эле өсүмдүктөрдү коргоо жөнүндө илимдин бөлүмү;

          пестициддер- өндүрүү процессинде, сактоодо, ташууда, эксплуатациялоодо,пайдаланууда, сатууда жана өсүмдүк өндүрүмүн утилизациялоодо пайдаланылуучу, ошондой эле адамдын жана жаныбарлардын мителери жана оору козгогучтары менен күрөшүү үчүн пайдаланылуучу ар кандай заттар же заттардын аралашмасы;
отоо өсүмдүктөрү-айыл чарба жерлерин зыянга учуратып айыл 
чарба өсүмдүктөрүнө зыян келтирүүчү өсүмдүктөр;
жер семирткичтер - өсүмдүктөрдү азыктандыруучу жана 
кыртыштын асылдуулугун жогорулатуучу заттар;

фитосанитардык мониторинг- экосистемалардын, алардын компоненттеринин, же өсүмдүк өндүрүмдөрүнүн зыяндуу организмдерден коргонуу абалына, зыяндуу организмдерге жана аларга таасир этүүчү курчап турган чөйрөнүн факторлоруна  байкоо жүргүзүүлөрдүн системасы. Ал белгилүү бир аймакта фитосанитардык жагдайды талдоо, баалоо жана болжолдоо үчүн үзгүлтүксүз режимде өткөрүлүп турат, ошондой эле өсүмдүктөрдүн абалы жана жашоо чөйрө факторлорунун таасирлеринин  ортосундагы себептик-натыйжалык байланыштарды аныктоо үчүн жүргүзүлөт.

химиялаштыруу жана өсүмдүктөрдү коргоо-кыртыштын күрдүүлүгүн, айыл чарба өсүмдүктөрүнүн түшүмдүүлүгүн жогорулатууга, зыянкечтерден, илдеттерден жана отоо чөптөрдөн  жоготуулардын алдын алууга жана азайтууга багытталган химиялаштыруу жана өсүмдүктөрдү коргоо каражаттарын колдонуу боюнча мамлекеттик, коомдук, чарбалык жана атайын иш-чаралардын комплекси;
фитосанитардык өзгөчө кырдаал-адамдардын саламаттыгына, курчап турган чөйрөгө, негизги айыл чарба өсүмдүктөрүнүн жана баалуу жыгач  породаларынын түшүмүнө зыян келтире турган жана келтирген өзгөчө коркунучтуу организмдердин массалык көбөйүүсүнүн  жана таралышынын натыйжасында белгилүү аймакта түзүлгөн фитосанитардык кырдаал.
3-берене. Кыргыз Республикасынын химиялаштыруу жана өсүмдүктөрдү коргоо жөнүндө мыйзамдары.
Химиялаштыруу жана өсүмдүктөрдү коргоо жөнүндө Кыргыз Республикасынын мыйзамдары ушул Мыйзамдан жана ага ылайык чыгарылуучу Кыргыз Республикасынын башка ченемдик укуктук актыларынан турат.

Кыргыз Республикасынын химиялаштыруу жана өсүмдүктөрдү коргоо жөнүндө мыйзамдары химиялаштыруу жана өсүмдүктөрдү коргоо жаатында мамлекеттик башкарууну аткарууда пайда болуучу мамилелерди жөнгө салат жана бирдиктүү системаны, зыяндуу организмдердин массалык таралашын апдын алуу, түшүмдү сактоо жана экологиялык таза өсүмдүк өндүрүмүн алуу кызыкчылыгында химиялаштыруу жана өсүмдүктөрдү коргоо, ошондой эле пестициддер жана агрохимикаттар менен иштөөдө  жалпы укуктук, экономикалык, уюштуруучулук негиздерди белгилейт.
4-берене. Химиялаштыруу жана өсүмдүктөрдү коргоо чөйрөсүндөгү мамлекеттик саясаттын негизги принциптери
Химиялаштыруу жана өсүмдүктөрдү коргоо чөйрөсүндөгү мамлекеттик саясаттын негизги принциптери болуп:

химиялаштыруу жана өсүмдүктөрдү коргоо чөйрөсүндө бирдиктүү 
мамлекеттик саясатты калыптандыруу;

химиялаштыруу жана өсүмдүктөрдү коргоо чөйрөсүндө мамлекеттик көзөмөлдөөнү аткаруу;
пестициддерди жана агрохимикаттарды мамлекеттик каттоону 

уюштуруу;

өсүмдүктөрдү коргоо боюнча интеграцияланган жана башка   

экологиялык коопсуз иш-чараларды колдонуу артыкчылыгы;

химиялаштыруу жана өсүмдүктөрдү коргоо боюнча иш-чараларды 

аткарууда адамдардын саламаттыгын жана курчап турган чөйрөнүн коопсуздугун камсыз кылуу саналат.
2-глава. Химиялаштыруу жана өсүмдүктөрдү коргоо жагында мамлекеттик башкаруу
5-берене. Химиялаштыруу жана өсүмдүктөрдү коргоо жагында мамлекеттик башкаруу.
Химиялаштыруу жана өсүмдүктөрдү коргоо жааатында мамлекеттик башкарууну Кыргыз Республикасынын Өкмөтү же аткаруу бийлигинин атайын ыйгарым укуктуу органдары аркылуу  аткарат.

Химиялаштыруу жана өсүмдүктөрдү коргоо жаатында аткаруу бийлигинин атайын ыйгарым укуктуу органы өзүнүн ишин Кыргыз Республикасынын Өкмөтү тарабынан бекитилген жобого ылайык аткарат. 
6-берене. Химиялаштыруу жана өсүмдүктөрдү коргоо жаатында Кыргыз Республикасынын Өкмөтүнүн ыйгарым укуктары.
Химиялаштыруу жана өсүмдүктөрдү коргоо жаатында Кыргыз Республикасынын Өкмөтүнүн ыйгарым укуктарына:

химиялаштыруу жана өсүмдүктөрдү коргоо жаатында мамлекеттик саясатты аткаруу;

химиялаштыруу жана өсүмдүктөрдү коргоо боюнча тиешелүү 

мыйзамдарды жана башка ченемдик укуктук актыларды иштеп чыгуу жана аткаруу;

өзгөчө коркунучтуу зыяндуу организмдер менен күрөшүү боюнча

мамлекеттик иш-чараларды уюштуруу жана жүргүзүү;

Кыргыз Республикасынын аймагында өзгөчө коркунучтуу зыяндуу 

организмдердин массалык  көбөйүү жана таралуу учурунда фитосанитардык өзгөчө кырдаалды киргизүү;

пестициддерди жана агрохимикаттарды мамлекеттик каттоону 

уюштуруу;
Кыргыз Республикасынын мыйзамдарына ылайык башка

функцияларды аткаруу кирет.

7-берене. Химиялаштыруу жана өсүмдүктөрдү коргоо жаатында ишти жүзөгө ашыруучу уюмдардын жана жарандардын ишкердигин мамлекеттик контролдоо.

Химиялаштыруу жана өсүмдүктөрдү коргоо жаатында уюмдардын, жеке ишкерлердин жана жарандардын колдонуудагы мыйзадарды бузбай сактоосуна мамлекеттик контролдоо, өздөрүнүн компетенцияларынын чегинде Кыргыз Республикасынын атайын ыйгарым укуктуу мамлекеттик органдары тарабынан жүргүзүлөт.

8-берене. Фитосанитардык мониторингдөө,  диагностикалоо жана зыяндуу  организмдердин өнүгүүсүн жана таралуусун болжолдоо 
Фитосанитардык мониторингдөөнү, диагностикалоону жана  зыяндуу организмдердин  өнүгүүсүн, таралышын жана зыяндуулугун болжолдоону, аткаруу бийлигинин химиялаштыруу жана өсүмдүктөрдү коргоо жагындагы атайын ыйгарым укуктуу орган аткарат. 

9-берене. Пестициддердин жана агрохимикаттардын жүгүртүм жөндөмдүүлүгү
Пестициддер жана агрохимикаттар бир адамга башка адамдын  ээлигинен Кыргыз Республикасынын мыйзамдары менен белгиленген башка ыкмалар менен эркин ажыратылып же өткөрүлүп берилет, эгерде алар жүгүртүмдөн алынбаган же чектелбеген болсо.

Кыргыз Республикасында мамлекеттик каттоодон өтпөгөн пестициддер жана агрохимикаттарга жүгүртүүгө жол берилбейт.
Тыюу салынган жана жараксыз пестициддерди жана агрохимикаттарды жүгүртүүгө жол берилбейт.
10-берене. Пестициддерди жана агрохимикаттарды мамлекеттик каттоо.
Пестициддерди жана агрохимикаттарды мамлекеттик каттоо, аткаруу бийлигинин пестициддерди жана агрохимикаттарды мамлекеттик каттоону ишке ашыруучу атайын ыйгарым укуктуу органы тарабынан  жүргүзүлөт. 
Пестициддерди жана агрохимикаттарды мамлекеттик каттоо тартиби Кыргыз Республикасынын Өкмөтү тарабынан белгиленет. 
11-берене. Пестициддер жана агрохимикаттарды коопсуз колдонуу жөнүндө маалымат.

Пестициддер жана агрохимикаттарды коопсуз колдонуу жөнүндө керектөөчүлөрдү маалымат менен камсыз кылуу максатында, катталуучулар пестициддер жана агрохимикаттарды коопсуз колдонуу боюнча толук маалымат (нускаманы) беришет. 

Пестициддерди жана агрохимикаттарды өндүрүүчү жана (же) дистрибьютор пестициддин же агрохимикаттын  таңгагынын ар бир бирдигин пестицидди жана агрохимикатты коопсуз колдонуу жөнүндө маалымат (нускама) менен камсыз кылууга милдеттүү.
Мамлекеттик каттоодон өтпөгөн пестициддер менен агрохимикаттарды рекламалоого тыюу салынат.
12-берене. Пестициддер менен агрохимикаттарды өндүрүп чыгаруу.
Даярдоочу төмөнкүлөргө милдеттүү:
пестициддер менен агрохимикаттарды өндүрүүнү Кыргыз

Республикасынын мыйзамдарынын талаптарына ылайык камсыз кылуу;

пестициддерди жана агрохимикаттарды керектөөчүлөр, анын 

ичинде чекене соода үчүн ыңгайлуу таңгакта (идиште)  чыгарууну камсыз кылуу; 
пестициддердин, агрохимикаттардын жана алардын таасир 

этүүчү заттарынын сапатын контролдоо максатында аналитикалык стандарттарды (тесттерди) чыгарууну камсыз кылуу. 
Мамлекеттик каттоодон өтпөгөн пестициддерди жана агрохимикаттарды өндүрүп чыгарууга тыюу салынат.
13-берене. Пестициддерди жана агрохимикаттарды Кыргыз Республикасына ташып келүү жана Кыргыз Республикасынан ташып кетүү.

Пестициддерди жана агрохимикаттарды Кыргыз Республикасына ташып келүү жана Кыргыз Республикасынан ташып кетүү, аткаруу бийлигинин пестициддерди жана агрохимикаттарды мамлекеттик каттоону ишке ашыруучу атайын ыйгарым укуктуу органы тарабынан берилген, пестицидди жана (же) агрохимикатты мамлекеттик каттоо жөнүндө каттоо күбөлүгү бар болгон учурларда, Кыргыз Республикасынын мыйзамдарында жана башка ченемдик укуктук актыларында белгиленген тартипте ишке ашырылат. 
Пестициддерди жана агрохимикаттарды Кыргыз Республикасына ташып келүү жана Кыргыз Республикасынан ташып кетүү Кыргыз Республикасынын мыйзамдарына ылайык белгиленет.
Пестициддерди жана агрохимикаттарды Кыргыз Республикасынын аймагынан ташып кетүү  Кыргыз Республикасынын мыйзамдарына ылайык ишке ашырылат. 

14-берене. Пестициддерди жана агрохимикаттарды ташуу жана сактоо.
Пестициддер жана агрохимикаттар атайын жабдылган транспорт каражаттары менен  ташылат.

Пестициддер менен агрохимикаттарды сактоо үчүн гана атайын жасалган жайларда сактоого гана уруксат кылынат.

Пестициддерди идиши жок сактоого тыюу салынат.

Пестициддер менен агрохимикаттарды сактоодо адамдардын ден соолугуна жана айлана-чөйрөгө зыян келтирбегендей талаптарды колдонуу зарыл.

Пестициддер менен агрохимикаттарды ташуудагы жана сактоодогу талаптар пестициддер менен агрохимикаттарды коопсуз колдонуу жагындагы аткаруу бийлик органдары тарабынан белгиленет.

Пестициддерди  жана агрохимикаттарды ташууга жана сактоого коюулуучу талаптар Кыргыз Республикасынын мыйзамдары менен белгиленет.
15-берене. Пестициддерди жана агрохимикаттарды таңгактоо боюнча талаптар.
Пестициддер жана агрохимикаттар үчүн таңгак (идиш), сактоодо, ташууда жана өндүрүмдү сатууда коопсуздукту камсыз кылууга тийиш. 

Таңгак (идиш) үчүн пайдаланылуучу материалдар,  пестициддердин,  агрохимикаттардын курамдык заттарынын бузуучу же башка таасирине туруктуу болууга жана алар менен реакцияга кирип  өз ара аракеттешүүгө кирбөөгө тийиш.
16-берене. Пестициддердин жана агрохимикаттардын таңгактарын маркалоо боюнча талаптар.
Пестициддердин жана агрохимикаттардын таңгактарын маркалоо:

Кыргыз Республикасында мамлекеттик каттоо жөнүндө 

күбөлүктүн номурун;

өтүнмө ээсинин (өндүрүүчүнүн, жеткирип берүүчүнүн же 

дистрибьютордун ) аты жана толук дарегин;

соодалык аталышы,  пестициддин жана агрохимикаттын таасир 

этүүчү затын;
чыгарылыш партиясынын номерин белгилөөнү;
даярдоо (чыгарылыш) күнүн;

адамга жана курчап турган чөйрөгө  таасир этүүнүн 

коркунуч касиеттеринин жана класстарынын белгилерин (пиктограммалар);  
өндүрүмдү коопсуз сактоо, ташуу, сатуу, колдонуу жана утилизациялоо боюнча сунуштарын камтууга тийиш. 

Пестициддердин жана агрохимикаттардын таңгактарын маркалоо сөзсүз мамлекеттик жана (же) расмий тилдерде болууга тийиш.  

17-статья.  Пестициддерди жана агрохимикаттарды сатуу.
Дүң жана чекене соода жүргүзүшкөн жеке адамдардын  жана юридикалык тараптардын мамлекеттик каттоодон өткөн  пестициддерди жана агрохимикаттарды сатып алууга жана сатууга укуктары бар.
Пестициддердин жана агрохимикаттардын бош идиштерин сатууга (кайра сатууга) жол берилбейт. 
18-статья.  Колдонууга  жараксыз болуп калган жана (же) тыюу салынган пестициддер менен агрохимикаттарды, алар салынган идиштерди зыянсыздандыруу, утилизациялоо, жок кылуу жана көмүү.
Колдонууга  жараксыз болуп калган жана (же) тыюу салынган пестициддер менен агрохимикаттарды, ошондой эле алар салынган идиштерди зыянсыздандыруу, утилизациялоо, жок кылуу жана көмүү Кыргыз Республикасынын мыйзамдарына ылайык адистештирилген уюмдар тарабынан камсыз кылынат.
3-глава. Химиялаштыруу жана өсүмдүктөрдү коргоо жаатында
 Кыргыз Республикасынын мыйзамдарын бузгандык үчүн милдеттер жана жоопкерчилик

19-берене. Пестициддер жана агрохимикаттар менен коопсуз иштөө жагында мамлекеттик көзөмөл жүргүзүүчү жана контролдоону аткаруучу кызмат адамдарынын милдеттери жана жоопкерчилиги.

Пестициддер жана агрохимикаттар менен коопсуз иштөө жагында мамлекеттик көзөмөл жана контролдоону аткаруучу кызмат адамдары, Кыргыз Республикасынын мыйзамдарын сактоого милдеттүү.
20-берене. Өсүмдүк өндүрүмдөрүнүн товар өндүрүүчүлөрүнүн  милдеттери.
Өсүмдүк өндүрүмдөрүнүн (менчигинин түрүнө карабастан) товар өндүрүүчүлөрү төмөнкүлөргө милдеттүү:

отоо чөптөр, зыянкечтер жана илдеттер менен күрөшүү 
чараларын көрүүгө;

аткаруу бийлигинин химиялаштыруу жана өсүмдүктөрдү коргоо 
жаатында атайын ыйгарым укуктуу органына химиялаштыруу жана өсүмдүктөрдү коргоо боюнча мониторинг  жана атайын иш-чараларды жүргүзүү үчүн айыл чарба айдоолорун берүүгө;
мамлекеттик каттоодон өтпөгөн пестициддерди (же) 

агрохимикаттарды ташып келүүгө, сактоого жана пайдаланууга жол берилбейт;

химиялаштыруу жана өсүмдүктөрдү коргоо боюнча ыйгарым укуктуу органдын, пестициддерди, агрохимикаттарды колдонуу боюнча фитосанитардык  жана агрохимиялык эрежелерди, регламенттерди сактоо боюнча сунуштарын аткарууга;
зыянкечтер, илдеттер жана отоо чөптөр массалык түрдө пайда болгон учурда химиялаштыруу жана өсүмдүктөрдү коргоо боюнча ыйгарым укуктуу органга билдирүүгө.

4-глава. Өсүмдүктөрдү химиялаштыруу жана коргоо жөнүндө      Кыргыз Республикасынын Мыйзамдарын бузгандык үчүн жоопкерчилик

21-берене. Ушул Мыйзамды бузгандык үчүн жоопкерчилик
Ушул Мыйзамдын бузулушуна күнөөлүү адамдар Кыргыз Республикасынын мыйзамдарына ылайык жоопко тартылат.

22-берене. Пестициддер жана агрохимикаттар менен коопсуз иштөө жаатында ыйгарым укуктуу орган тарбынан колдонулуучу административдик жоопкерчилик чаралары.
Менчигинин түрүнө карабастан юридикалык жактарга, жеке адамдарга  милдеттүү түрдө аткарылууга тийиш болгон пестициддер, агрохимикаттар менен коопсуз иштөө боюнча талаптарды бузууларды четтетүү тууралуу эскертүүлөрдү (предписание) салуу.
Менчигинин түрүнө карабастан юридикалык жактарга, жеке адамдарга  Кыргыз Республикасынын мыйзамдарына ылайык жазапул жана башка административдик жазалардын түрлөрүн салуу.
5-глава. Фитосанитардык өзгөчө кырдаал

23-берене. Фитосанитардык өзгөчө кырдаал.
Зыяндуу организмдердин массалык таралышын алдын алуу жана жоюу боюнча юридикалык жактардын жана жеке адамдардын ишкердигин оперативдүү жетектөө жана координациялоо үчүн, Кыргыз Республикасынын Өкмөтү тарабынан, ал эми бул ыйгарым укуктар өткөрүлүп берилген учурда жергиликтүү өз алдынча башкаруу органдары тарабынан комиссиялар түзүлөт. Алар аткаруу бийлигинин  ыйгарым укуктуу органдарынын жана жергиликтүү өз алдынча башкаруу органдарынын Кыргыз Республикасынын Өкмөтү тарабынан бекитилген жоболорунун негизинде иштешет.
24-берене. Фитосанитардык өзгөчө кырдаал киргизүү тартиби.

Фитосанитардык өзгөчө кырдаал райондун, облустун, бир нече облустардын калктуу конуштарынын аймагында  өзгөчө зыяндуу организмдердин массалык өнүгүү жана таралуу учурунда,  аларды локализациялоо, жоюу боюнча кошумча чаралар жана ресурстар зарыл болгондо киргизилет.
Өзгөчө коркунучтуу зыяндуу организмдердин массалык өнүгүү жана таралуу учурунда, химиялаштыруу жана өсүмдүктөрдү коргоо боюнча ыйгарым укуктуу орган алар табылгандан кийин сутканын ичинде тиешелүү жергиликтүү өз алдынча башкаруу органына, аткаруу бийлигинин же Кыргыз Республикасынын Өкмөтүнүн жергиликтүү органына сунуш киргизет. 

Фитосанитардык өзгөчө кырдаалдын аймагы райондун, облустун калктуу конуштарынын чектеринде тиешелүү жергиликтүү өз алдынча башкаруу органы же аткаруу бийлигинин жергиликтүү органы, ал эми бир нече облустардын чектеринде Кыргыз Республикасынын Өкмөтү тарабынан белгиленет.  

Фитосанитардык өзгөчө кырдаалды киргизүү же алып салуу жөнүндө чечим кабыл алган орган, бул тууралуу дароо тиешелүү аймакта жайгашкан  ишканаларга, мекемелерге, уюмдарга жана ушул аймакта жашаган жарандарга  билдирет. 

Фитосанитардык өзгөчө кырдаал киргизүү жөнүндө чечимде:
фитосанитардык өзгөчө кырдаалды киргизүүгө негиз болгон жагдайлар; 

фитосанитардык өзгөчө кырдаал киргизилген аймактардын чек аралары;

фитосанитардык өзгөчө кырдаалды киргизген мөөнөтү;

өзгөчө коркунучтуу организмдердин тизмеси, аларды локализациялоо жана жоюу боюнча чаралар көрсөтүлөт.

25-берене. Аймакта аткарылуучу фитосанитардык өзгөчө кырдаал киргизүү иш-чаралары
Фитосанитардык өзгөчө кырдаал киргизилген аймакта төмөнкүдөй иш-чаралар аткарылат:

- өзгөчө коркунучтуу зыяндуу организмдердин очокторун локализациялоо жана жоюу;

- өзгөчө коркунучтуу зыяндуу организмдерди локализациялоо жана жоюу үчүн  мамлекеттик ресурстарды (илимий, материалдык ж.б.), ошондой эле менчиктин бардык формаларындагы ишканалардын, мекемелердин, уюмдардын жарандардын ресурстарын  тартуу жана пайдалануу;

- башка иш-чаралар.

26-берене. Химиялаштыруу жана өсүмдүктөрдү коргоо боюнча ыйгарым укуктуу органды каржылоо.
Химиялаштыруу жана өсүмдүктөрдү коргоо боюнча ыйгарым укуктуу органды каржылоо жана материалдык-техникалык жактан камсыз кылуу мамлекеттик бюджеттин эсебинен жүргүзүлөт. 

Химиялаштыруу жана өсүмдүктөрдү коргоо боюнча мамлекеттик иш-чаралар республикалык бюджеттин каражаттарынан каржыланат. 

6-глава.  Корутунду жоболор

27-берене. Ушул Мыйзамдын күчүнө кирүү тартиби.
1. Ушул Мыйзам жарыяланган күндөн тартып күчүнө кирет.

2. Ушул Мыйзам күчүнө кирген күндөн тартып төмөнкүлөр күчүн жоготту деп таанылсын:

"Өсүмдүктөрдү химиялаштыруу жана коргоо жөнүндө" Кыргыз Республикасынын 1999-жылдын 25-январындагы № 12 Мыйзамы; 
"Өсүмдүктөрдү химиялаштыруу жана коргоо жөнүндө" Кыргыз Республикасынын Мыйзамына өзгөртүүлөр жана толуктоолор киргизүү тууралу" Кыргыз Республикасынын 2003-жылдын 28-июнундагы № 122 Мыйзамы; 
"Өсүмдүктөрдү химиялаштыруу жана сактоо жөнүндө" Кыргыз Республикасынын Мыйзамына өзгөртүүлөрдү жана толуктоо киргизүү тууралуу” Кыргыз Республикасынын 2012-жылдын 16-июлундагы № 116 Мыйзамы. 
3. Кыргыз Республикасынын Өкмөтү өзүнүн ченемдик актыларын ушул Мыйзамга ылайык келтирсин.

	Кыргыз Республикасынын    
	 
	А.Атамбаев

